
   Пĕррехинче эпĕ кушакпа пĕрле сунара кайма тухрăм. Пирĕн çул хула витĕр выртатчĕ. Кушакăм утса пынă чух троллейбуса таптаса лартрĕ.

Часах вăрмана та çитрĕмĕр. Пĕр йывăç айĕнче мулкач куртăмăр. Вăл пирĕнтен хăраса малалла тарчĕ. Эпир ун хыççăн чупма пуçларăмăр. Эпĕ мулкача хăваласа çитсе иртсех кайрăм. Ăна тытас тесе киле кайса вĕрен илсе килтĕм. Мулкач çул çине хунă вĕренрен такăнса ӳкрĕ. Эпĕ ун çине сикрĕм. Ăна киле илсе кайма шутларăм, анчах йăтаймарăм. Кушак пычĕ те мулкача çăмăллăнах çĕклерĕ. Киле çитичченех йăтса пычĕ.

Çак мулкача пĕçерсе çиме шутларăмăр. Ăна хурана хуратпăр — кĕмест, кашăк çине хутăмăр — тулмасть. Кăмаки вĕри пулнипе пирĕн мулкач кашăкран тухса ӳкрĕ. Ăна шăши çисе ячĕ. Хамăр мулкач ашне тутанса та кураймарăмăр.

  